
1.gongs handsaming - planID 12532014003 Detaljregulering I2 Gloppemyra Næring  
 

Vedlegg: 
Gloppemyra Næring_Føresegner_rev06.10.2016 
Plankart 
Planskildring Gloppemyra 2016 
32613052A10 - ILLUSTRASJONSPLAN 
VA-rammeplan Gloppemyra 
VA_32613052A11 - ILLUSTRASJONSPLAN 
Oppstart av privat reguleringsarbeid - Gloppemyra næringsområde - gnr/bnr. 4/1 og 2 
Verdivurdering Gloppemyra med ål 
Geologisk rapport, revidert GB 
Geologisk rapport_Faresonekart 
Geologisk rapport_Profilar 
3D sol skuggje 
3D_maks min oppfylling - Kopi 
Gangveg 
Utsnitt gangveg 
Lengdeprofil f_SKV 
Tverrprofiler 10-60 
Tverrprofiler 70-100 
Tverrprofiler 110-140 
Tverrprofiler 150-190 
Tverrprofiler 200-230 
Tverrprofiler 240-260 
Tverrprofiler 270-300 
Tverrprofiler 310-slutt 
Vedtak - søknad om forlenga dispensasjon gbnr 4-1 og 2_23.09.2015 
Vedtak - søknad om dispensasjon gbnr 4-1 og 2_25.06.2016 
Rådmannen sitt framlegg til vedtak: 

Framlegg til plan for Detaljregulering av I2 Gloppemyra Næring - Hauge, planID 12532014003, med 
plankart datert 20.06.2016, føresegn datert 06.10.2016, planskildring datert 03.10.2016, VA-
rammeplan datert 13.05.2015 og andre tilhøyrande dokument vedlagt i saka vert lagt ut til høyring 
og offentleg ettersyn. 



 

 

 

 

Plan- og kommunalteknisk utval - 083/16 
 

PL - behandling: 
Leiar for planavdelinga møtte og orienterte kort om planframlegget. 

------------------------------------- 

Utvalsleiar gjorde slikt framlegg om tillegg: "Før 2. gongs handsaming av planen vert det halde 
synfaring." 

AVRØYSTING 

Rådmannen sitt framlegg med slikt tillegg som 

foreslått i møtet     - samrøystes 

 
 

PL - vedtak: 
Rådmannen sitt framlegg til vedtak: 

Framlegg til plan for Detaljregulering av I2 Gloppemyra Næring - Hauge, planID 12532014003, med 
plankart datert 20.06.2016, føresegn datert 06.10.2016, planskildring datert 03.10.2016, VA-
rammeplan datert 13.05.2015 og andre tilhøyrande dokument vedlagt i saka vert lagt ut til høyring 
og offentleg ettersyn. 

Før 2. gongs handsaming av planen vert det halde synfaring." 

 
 

Formannskapet - 106/16 
 

FS - behandling: 
------------------------------------------- 
Det vart halde pause i drøftingane frå kl. 16.25 - kl. 16.35 med gruppemøte for AP og FRP. 
------------------------------------------- 
Kjersti I. Vevatne, V, gjorde slikt felles framlegg frå formannskapet om tillegg: "Rådmannen skal sjå til 
at det vert innarbeidd rekkefølgjekrav om planfri kryssing av Fv. 566 for mjuke trafikantar, ved 
vegkryssing Oddalsmyra - Gloppemyra. Dette må vere ferdigstilt før ferdigattest blir gitt til bygningar 
på industriområdet. Dette må innarbeidast før planforslaget vert sendt på høyring." 
 
AVRØYSTING 
Rådmannen sitt framlegg   - samrøystes 
Fellesframlegg    - samrøystes 
 
 
 



 

 

 

FS - vedtak: 
"Framlegg til plan for Detaljregulering av I2 Gloppemyra Næring - Hauge, planID 12532014003, 
med plankart datert 20.06.2016, føresegn datert 06.10.2016, planskildring datert 03.10.2016, VA-
rammeplan datert 13.05.2015 og andre tilhøyrande dokument vedlagt i saka vert lagt ut til høyring 
og offentleg ettersyn.  

Rådmannen skal sjå til at det vert innarbeidd rekkefølgjekrav om planfri kryssing av Fv. 566 for 
mjuke trafikantar, ved vegkryssing Oddalsmyra - Gloppemyra. Dette må vere ferdigstilt før 
ferdigattest blir gitt til bygningar på industriområdet. Dette må innarbeidast før planforslaget vert 
sendt på høyring." 

 

 
 

Heradsstyret - 084/16 
 

HS - behandling: 
Detaljregulering av I2 Gloppemyra Næring – Hauge, planID 12532014003 – ny handsaming 
Kjersti  Vevatne, V, viste til formannskapet sitt vedtak, 26.10.16 i sak 106/16 og gjorde på vegner av 
V, MDG, KRF, H og SP slikt framlegg «Formannskapet sitt tilleggspunkt  i sak F-sak 106/16 vert stroke: 
Nytt vedtak:«Framlegg til plan for Detaljregulering av I2 Gloppemyra Næring - Hauge, planID 
12532014003, med plankart datert 20.06.2016, føresegn datert 06.10.2016, planskildring datert 
03.10.2016, VA-rammeplan datert 13.05.2015 og andre tilhøyrande dokument vedlagt i saka vert lagt 
ut til høyring og offentleg ettersyn.» 

Katrine Ahmer, H, bad om vurdering av sin gildskap som søster til part i saka– ho tok ikkje del i møtet 
ved avgjerd om gildskap – 26 medlemmer/varamedlemmer til stades 

AVRØYSTING – gildskap 

Katrine Ahmer, H vart samrøystes kjend ugild. Vedtaket vart gjort med heimel i fvl. § 6, 1. ledd, 
bokstav b … en offentlig tjenestemann er ugild til å tilretelegge grunnlaget for en avgjørelse eller til å 
treffe avgjørelse i forvaltningssak … når han er i slekt eller svogerskap med en part i opp- eller 
nedstigende linje eller i sidelinje så nær som søsken.. . 

-------------------------------------------- 

AVRØYSTING – ta saka opp til handsaming 

JA  - samrøystes 

NEI  - ingen 

-------------------------------------------- 

Det vart halde pause i drøftingane frå kl. 20.45 – kl. 20.50 med gruppemøte for FRP.  

Det vart halde pause i drøftingane frå kl. 20.50 – kl. 21.00 og frå kl. 21.00 – 21.10 med gruppemøte 



 

 

for AP og FRP. 

PRØVERØYSTING 

Kjersti Vevatne sitt framlegg vart samrøystes vedteke. 

AVRØYSTING – endeleg 

Alternativ avrøysting 

Formannskapet sitt vedtak                    - 0 røyster 

Framlegg frå V/KRF/SP/MDG/H  - samrøystes 

------------------------------------------ 

Heradsstyret har etter dette gjort slikt vedtak: 

«Framlegg til plan for Detaljregulering av I2 Gloppemyra Næring - Hauge, planID 12532014003, 
med plankart datert 20.06.2016, føresegn datert 06.10.2016, planskildring datert 03.10.2016, VA-
rammeplan datert 13.05.2015 og andre tilhøyrande dokument vedlagt i saka vert lagt ut til høyring 
og offentleg ettersyn.» 

 

 

 
 

HS - vedtak: 
«Framlegg til plan for Detaljregulering av I2 Gloppemyra Næring - Hauge, planID 12532014003, 
med plankart datert 20.06.2016, føresegn datert 06.10.2016, planskildring datert 03.10.2016, VA-
rammeplan datert 13.05.2015 og andre tilhøyrande dokument vedlagt i saka vert lagt ut til høyring 
og offentleg ettersyn.» 

 

 
 

Saksopplysningar: 
Saksopplysningar:  

Bakgrunn 

Januar 2014 vart det gjennomført oppstartsmøte for utarbeiding av planframlegg for eit 
deponiområde på avsett industriareal «I2 Gloppemyra» i Kommunedelplan Hauge, planID 
125320061000,  avsett som næringsformål i Kommuneplanen sin arealdel 2011-2023.  
Bakgrunnen for planarbeidet var initiert av eit ønske frå tiltakshavarane AS Oster og Osterøy 
maskinstasjon AS om å kunne delta i tilbodskonkurranse for mottak av tunellmassar i samband med 
Ulrikstunellen. 



 

 

Tiltakshavarane har på bakgrunn av dette også fått ein mellombels dispensasjon for opparbeiding av 
anleggsområdet i påvente av detaljplan,  jamfør administrativt vedtak saknr. 040/14 (25.03.2014), 
PT-sak 104/15 (vedlegg i saka) og administrativt vedtak 193/16 (vedlegg i saka). 
 
I oppstartsmøtet vart det konstatert at framlegg til plan ikkje ville vere i tråd med overordna plan i 
høve til rekkefølgekrav i kommunedelplan Hauge og føremål i gjeldande kommuneplan. På bakgrunn 
av dette vart oppstart av planarbeidet også handsama i utvalet for politisk forankring av den vidare 
prosessen. Saksframlegg frå oppstart er vedlagt i saka.  
12.03.2014 gjorde Plan- og kommunalteknisk utval (sak 019/14) slikt vedtak: 
«Plan- og kommunalteknisk utval vedtek oppstart av planarbeid for reguleringsplan 1253 2014 003 –
Detaljregulering av I2 Gloppemyra, gnr/bnr. 4/1 og 2, jf. situasjonskart datert 26.02.2014. Føremålet 
med planarbeidet er å legga til rette for midlertidig massedeponi for reine massar. Planarbeidet må 
ta stilling til framtidig bruk av området og tidsramme for deponi, samt landskapstilpassing, natur og 
friluftsliv er viktige tema for planarbeidet.» 

Søknad om dispensasjon og mellombels løyve til massedeponi 
Grunna kort tidsforløp i samband med anbudskonkurranse for oppdrag knytt til mottak av 
tunellmassar vart det søkt om  dispensasjon og mellombels løyve til opparbeiding av deponiområde i 
påvente av plan. Ved handsaming av søknaden mottok kommunen uttale frå Fylkeskommunen, 
Statens vegvesen region vest og  NVE. 
Oppsummert Fylkeskommunen 
I fråsegna er det mellom anna synt til at det aust for planområdet er kjend eit torvhus frå 
1700-1724 som er sefrak-registrert (Sekretariatet for registrering av faste kulturminne i Noreg), og 
dei ber om at det vert teke omsyn til dette kulturminnet og eventuelle andre kulturlandskapstrekk 
som til dømes steingardar, bakkemurar, tufter, eldre vegfar m.m. Dei gjer merksam på at om det i 
samband med arbeid i marka kjem fram funn eller konstruksjonar som kan vere automatisk freda, må 
ein straks melde frå til Hordaland fylkeskommune. Alt arbeid må då stansast til rette 
forvaltingstyresmakt har vurdert funnet, jf. kulturminnelova § 8, 2. ledd. Ei slik gransking vil verte 
utført mindre enn tre dagar etter at dei har fått melding om funn. Det vert elles synt til motteken 
uttale. 
Oppsummert Statens vegvesen 
Statens vegvesen hadde ikkje vesentlege merknader i dispensasjonssaka gjeldande mellombels løyve. 
Statens vegvesen har i brev av 10.03.2014 gjeve førehandstilsegn til etablering av mellombels 
avkøyrsle frå Fv. 566 til gnr. 4, bnr. 1 og 2. 
Statens vegvesen har i brev av 14.04.2015 gjeve løyve til bruk av mellombels avkøyrsle frå Fv. 566 til 
gnr. 4, bnr. 1 og 2.  
Oppsummert NVE 
Noregs vassdrags- og energidirektorat (NVE) har i brev av 27.07.2015 uttalt seg om 
dispensasjonssøknaden. Mellom anna meiner NVE at kommunen bør sjå etter løysingar der ein 
unngår å lukke bekken. Dersom det vert gjeve dispensasjon til tiltaket som søkt om, og bekken vert 
lukka, må Osterøy kommune sjå til at røyret får tilstrekkeleg kapasitet til å takle flaumvassføring i 
bekken. For alle vassdrag med nedslagsfelt mindre enn ca. 100 km² må ein rekne med minst 20 % 
auka flaumvassføring i løpet av dei neste 50 - 100 år. 
 
Føremål og konsekvensar av planframlegg 
Framlegg til plan legg til rette for massedeponi over ein periode på inntil 8år frå vedtak av plan med 
krav til godkjend driftsplan innan det kan søkjast om løyve til tiltak. Driftsplan skal handsamast og 
vedtakast av planmynde med evt. delegert mynde med varighet avgrensa til 2 år av gongen.  
Etter deponifase kan det søkjast om løyve til tiltak som gjeld næringsverksemd. 
 
Føremål, omsynsoner og føresegnsområder i framlegg til plan: 
Byggeområde og anlegg 



 

 

· Næringsbygg 
· Anna særskilte bygg og anlegg 

Samferdsel og teknisk infrastruktur 
· Køyreveg 
· Gangveg, gangareal 
· Anna veggrun – grøntareal 

Grøntstruktur 
· Naturområde grøntstruktur 

Landbruk, natur- og friluftsområde 
· Vern av kulturmiljø/kulturminne 

Bruk og vern av sjø og vassdrag med tilhøyrande strandsone 
· Naturområde i sjø og vassdrag 

Omsynsone 
· Frisikt 
· Faresone, høgspent 
· Faresone, ras- og skredfare 

Føresegnsområde 
· Føresegnsområde, anlegg- og driftsområde, massedeponi 
· Føresegnsområde, særskild rekkefølgje, bevaring torvhus 

 
Deponifase 
Terrenghandsaming 
Det var ved handsaming av oppstart skrive at ein i planarbeidet skulle vurdere opparbeiding av 
arealet med deponering av inntil 800 000 m3 masse med fyllingshøgde inntil 19 m. 
I planframlegget no er det føreslått opna for deponering av inntil 1 000 000m3 massar. Fyllingshøgd 
er ikkje fastsett i planen men er regulert gjennom maks planeringshøgd sett som maks kotehøgd i 
plankart (juridisk bindande). Regulert planleringshøgd vil gi ei fyllingshøgd på inntil 23 m på det 
høgaste, jamfør planskildringa. Det er sett krav til ferdigstilling av etterarbeid for deponiareal som 
inngår i føremål grønstruktur, jf. § 1.2.12. 
Driftsplanar 
Det er sett krav til oppfølging og til innhald i søknad om godkjenning av driftsplanar knytt til fase for 
massedeponi. Driftsplanar kan kun godkjennast med varighet på to år av gangen og skal handsamast 
av og vedtakast av planmynde med evt. delegert mynde. Driftsplanane skal avklare deponering av 
massar, (også mellombels lagring av stein- og jordmassar), type massar, kontroll av massar, 
driftstider med drift pr. dag/år, VA-handsaming, overvatn, avrenning og avslutting og 
istandsettingsplaner. I tillegg skal dei syne plan for sedimentbasseng/fangdammar og korleis ein skal 
unngå avrenning og utslepp til bekk og grunn og eventuelle nedstraumstiltak. Driftsplanar skal òg 
syne plan og drift for mellombelse steinknuseverk som under anleggsfasen kan etablerast innan 
føremål N. Desse skal drivast i begrensa periodar og må til ei kvar tid oppfylle krav i gjeldande 
lovverk. 
Trafikk, inn- og utkjøring av massar 
Jamfør planskildringa vil 1.000.000 m3 massar og eit snitt på 12 m3 pr. bil vert det ca 83.000 lass eller 
10.400 lass pr. år om ein går ut i frå maks tid for deponifase på 8 år. Fordelt på 230 dagar vert det ca 
45 lass pr. døgn, i periodar kan det verte meir. Dette vil gje ein total trafikkauke på om lag 4% på 
denne delen av Hannisdalslinja (ÅDT i dag; 1.000-2.000). Med ei raskare oppfylling, til dømes på 3 år, 
vert det 120 billass pr. døgn. Mellomlagring av massar, som framlegg til plan opnar for, vil generere 
ytterlegare traffikk. Trafikkmengd på bakgrunn av aktivitet knytt til mellomlagring av massar er ikkje 
rekna på. 
Overvatn, avrenning og sedimentbasseng 
Myra i planområdet har i dag høg fordrøyingseffekt i høve til overvatn frå eit relativt stort 
nedbørsområde tilknytta myra og vassdraget. 
Det meste av fordrøyingseffekten vil forsvinne ved naudsynt masseutskifting av myra. Det er sett av 



 

 

areal til fordrøyingsbasseng i nedre del av planområdet (BAS). Det er sett krav til kompetanse ved 
planlegging og gjennomføring for denne delen i §1.2.7, §1.3.4 og §§3.2.1 -3.2.4. 
Bekken kjem frå søraust og følgjer terrenget ned gjennom planområdet mot nordvest før den renn 
vidare ut i Slåttedalen og endar i Kringastemma, som igjen leiar vidare til Valestrandsvatnet. Eit av 
kriteria for planprosessen er at bekken skal sikrast og takast vare på. I merknad frå NVE rår dei til at 
den leggjast open med tilstrekkeleg kapasitet til å takle flaum. Bekken er liten og har særs lite vatn i 
tørrare tider på året, og det er vurdert til at bekken må leggjast mellombels i røyr under massane 
under anleggsperioden for deponering av massar. Dette på bakgrunn av at det ikkje vil vere praktisk 
mogleg at den ligg open når området skal fyllast opp. Med bekken i røyr under massane kan 
verksemda settast i gong utan særleg omsyn til bekkefaret.  Ein viser til planskildringa for utfyllande 
informasjon om Skeisedalsbekken. 
Tilkomst til deponiområdet for mjuke traffikantar 
Under deponifasen kan mjuke trafikantar nytte eksisterande traktorveg (GT1) som kryssar nordleg 
del av f_SKV. Denne går frå kommunal veg (i retning Hauge) og vidare opp langs Hannisdalslina. 
Tilkomst til turområde innanfor Gloppemyra vert sikra gjennom GT2 ein traktorveg som går vidare 
oppover langs fv566. Frå traktorvegen får ein tilkomst til turarealet litt lengre oppe via ein sti som 
ledar inn i turområdet Daltveit/Slåttedalen. 
 
Næringsområde 
Etter deponifase skal området opparbeidast til nærigsføremål. Føremålet omfattar industri, lager, 
handverksverksemder, samt kontor i tilknyting til dei ulike verksemdene. Forretning, varehandel, og 
div. servicenæring kjem ikkje innunder føremål Næringsbygningar etter plan og bygningslova. 
N1-5 
Maks utnytting er sett til 80% BYA for alle 5 delområda. Maks mønehøgd er sett til 15 m over planert 
terreng. Planeringshøgder er synt på plankart med maks høgd. Delfelt kan igjen delast opp i ulike 
tomter. Byggjegrense mot område NSV, sett av til Skeisedalsbekken, er på 10 m. Renovasjon vert 
løyst internt i kvart delfelt ved at det i samband med rammeløyve for kvart delfelt skal leggjast ved 
renovasjonsteknisk plan (RTB). 
Illustrasjonsplan og kapasitet på nærigsfelta i høve til utnyttingsgrad 
Illustrasjonsplan (vedlegg, eller side 27 i planskildring) syner med døme på BYA= 5800 m2 bygg og 
306 p-plassar som gjev ein BYA på 11.308 m2 (5800 m2 + (306 pl. x 18 m2) = 11. 308 m2). 
Med eit næringsareal på 32.340 m2 gjev dette ein %BYA= 35% (34,96%). 
Med ei maks utnytting på 80%, vert det ei utnytting (BYA) på 25.872 m2. Om til dømes bygg 
med kontor/industri/verkstad har gj.sn. 2 etg. og gj.sn. 2,2 p-plassar pr. 100 m2 vert det; 
kontor/industri/verkstad, 10.000 m2 x 2 etg. med 2,2 p-plassar pr. 100 m2; 440 p-plassar 
lager; 7.500 m2 med 0,3 p-plassar pr. 100 m2; 22,5 plassar. 
Dette gjev eit krav på 462,5 p-plassar, (462,5 x 18 m2) = 8.325 m2. 
Saman med 17.500 m2 kontor/industri/verkstad og lager vert det 25.825 m2 (79,85%). 
Estetikk og terrenghandsaming 
Alt næringsareal vert liggjande på fylling med 5 delområde, N1 – N5, som ligg oppover dalen på 
ulike nivå frå nord til sør med delområde 3 på to ulike nivå midt i planområdet. Det er lagt inn krav 
i føresegner om at murar mellom kvart delområde/ avsats skal tørrmurast med naturstein. 
Tilkomstvegen kjem inn frå sør via N1 og vidare opp gjennom delområda langs nordaustsida av 
delområda og endar i N5 som ligg på eit platå øvst, sør i planområdet. Sjølve utfyllinga vil byrje nede 
på Gloppemyra, delområde N1, på om lag kote +78 og følgje skaret opp mot søraust med ei lengde 
på om lag 530 m og ei maks breidde på om lag 80 m. Øvste del av næringsarealet vil liggje på kote 
+105.  
Maks byggjehøgd sett til 15 m, maks mønehøgd på bygga i øvste delområde, N5, kan då bli opp til 
kotehøgd +120 m. Det er lagt inn krav om grøne tak så lenge dette ikkje er til hinder for tenkt bruk 
og/eller det av konstruksjonsmessige årsaker ikkje er mogleg å føre opp slike tak. Det er også sett 
krav knytt til skilting i området, oppbevaring av avfall, materialval mm. 
Ved ferdigstilling av området ved avsluttingg av deponifasen skal Skeisedalsbekken førast attende til 



 

 

overflata og fungere som resipient for avrenning av overflatevatten frå næringsområdet. 
 
Plandokument, vedlegg og utgreiingar 
Plandokument 

· Planskildring 
· Føresegn 
· Plankart 
· VA-rammeplan (kart + notat) 
· Illustrasjonsplan for planområdet (næringsfase) 

Rapportar, utgreiingar og anna grunnlagsmaterial 
· Saksframlegg ved oppstart planarbeid 
· Biologisk rapport – verdivurdering Gloppemyra 
· Geologisk rapport 
· Geologisk rapport, vedlegg – faresonekart 
· Geologisk rapport, vedlegg - profilar 

Andre illustrasjonar 
· 3D illustrasjon sol-skugge 
· 3D illustrasjon fylling deponi 

Veg 
· Gangveg – plan og lengdeprofil 
· Utsnitt gangveg 
· Lengdeprofil f_SKV 
· Tverrprofilar 10-310 

Tillegg 
Vedtak om dispensajon og mellombels løyve til massedeponi 
Vedtak om forlenga mellombels løyve til massedeponi 
 
Rådmannen si vurdering 
 
Miljø 
Inngripen i myr 
Planframlegget opnar for store inngrep i eit tidlegare uberørt myrområde. Arealet er avsett til 
næringsføremål i gjeldande KPA (kommuneplanen sin arealdel), men inngrep i området vart ikkje 
konsekvensutgredd i planprosess for overordna plan. 
Tiltak med inngripen i myr er uheldig i høve til miljø då utslepp av klimagassar er relativt høgt. Dette 
er grunna i frigjeving av uheldige klimagassar knytt til nedbrytingsprosesser som ligg lagra i myr. 
 
Blå- grønne strukturar 
Skeisedalsbekken er vurdert som eit potensielt sårbart økosystem i området og er svært utsett i høve 
til forureining av sediment og partiklar frå deponi- og annleggsperioden. Bekken er del av eit 
vassdrag med forekomst av raudlista ål og anadrom fisk (sjøaure).  Forekomst av ål og aure er 
registrert i nedre delar av vassdraget (nedanfor Kringastemma, vel 3 km nedstraums). Bekken vert 
lagt i røyr i anleggsperioden som kan vere eit avbøtande tiltak for å redusere skade av aktiviteten i 
området i anleggsperioden. Det er avsett areal til sedimentbasseng og infiltrasjonsanlegg og krav om 
kompetanse til planlegging og gjennomføring av tiltak for å hindre forureining av partiklar og 
sediment til vassdraget nedstraums. Ved at bekken vert lagt mellombels i røyr (inntil 8 år) får det 
generelt ein negativ konsekvens for dyre- og planteliv som på ein eller anna måte er knytt til bekken. 
Men i og med at det meste av planområdet skal fyllast opp med fyllmassar, vil det uansett få 
negative konsekvensar ved at alt dyre- og planteliv i praksis vil forsvinne frå planområdet som skal 
fyllast opp. I tillegg vil det å leggje bekken i røyr auke farten på vassmengdene ned dalen slik at dei 
difor bør førast inn i eit sandfang/basseng for å dempe farten på vassmengdene. 



 

 

Biologisk mangfald 
Eksisterande bekkefar og myr i området er tilknytt vassdrag med raudlista ål. 
Ved gjennomføring av planen vil eit større område på om lag 50 daa med natur vil fyllast igjen med 
fyllmassar. Planområdet er i stor grad påverka av at det har vert hogst- og plantefelt. Det er ikkje 
registrert sårbare artar innan planområdet i Naturdatabasen. Det er utarbeida ei biologisk 
verdivurdering av området (vedlegg i saka). Det er i denne vurdert av  biolog og at det er ikkje knytt 
ålmenn interesse til Skeisedalsbekken i høve til naturvern og biologisk mangfald. Skeisedalsbekken er 
liten, og det er lite truleg at det er fisk i bekken så langt oppe i vassdraget. I høve til eventuell 
biologisk verdi i området, då hovudsakleg knytt til myra og bekken, er det utarbeida eige notat om 
kartlegging av naturmangfald (vedlegg i saka). I notatet vert temaet artsførekomst vurdert til å ha 
samla liten verdi. Synfaring/ feltarbeid vart utført 21. april, som er noko tidleg i høve til vekstsesong 
og song- og hekkeperiode for fugl, på bakgrunn av dette er vurderinga noko usikker. Grunna området 
si store påverknad (hogstfelt) er datagrunnlaget for verdivurderinga samla vurdert til å vere middels. 
Elles vert det i notat synt til at omfattande anleggsarbeid med støy og trafikk, så langt det er praktisk 
mogleg, bør begrensast i yngleperioden for fugl og pattedyr, dvs. i perioden april-juli. 

Det er sett krav til at det skal nyttast stadeigen vegetasjon, og at det ikkje skal nyttast svartelista 
artar ved opparbeiding og tilplanting i området. Det er også sett krav til å sikre at ikkje svartelista 
artar blir spredd ved opparbeiding og tilføring av massar til området. 

Trafikk og transport 
Miljøkonsekvens av trafikk knytt til anleggsfasen vil kunne kompenserast for dersom tilkjørte massar 
er relativt kortreiste. Handsaming av massar ved utbyggingsprosjekt er ei miljøutfordring, men 
samfunnsnyttig gjenbruk av massane lokalt kan vere eit avbøtande tiltak. Det er opna for 
mellomlagring av massar i framlegg til plan som vil medføre ytterlegare auke i inn- og utkjøring. 
Ei såpass sentral lokalisering av næringsområdet er eit avbøtande tiltak i høve til transportlengd, 
både for deponi og næringsverksemd.  
Ein vurderer at framlegg til plan ikkje opnar for næringsverksemd av karakter som vil kunne generere 
særskilt mykje trafikk. I planforslaget er det innarbeida og sett rekkefølgekrav til ferdigstilling av 
gang- og sykkelsystem innan næringsarealet kan takast i bruk. Gangsystem er knytt saman til 
kollektivsystem via kommunal veg til Hauge. Dette er også positivt for folkehelse og trafikktryggleik. 
 
Kulturminner 
I føresegnsområde #2 står det eit eldre torvhus frå 1700-1724 som er sefrak-registrert. For å ta vare 
på dette kulturminnet er det  sett krav til at dette må flyttast til område VK (vern av 
kulturmiljø/kulturminne) før det kan søkjast om tiltak innan føresegnsområde #1, jf § 1.2.1. 
 
Folkehelse 
Området for deponi er i dag nytta som turområde. Det vil vere interessekonflikt mellom 
næringsomsyn og friluftsomsyn i deponifasen. Det er stillt krav til opparbeiing av alternativ tilkomst 
til turområde innanfor (Daltveit/Slåttedalen) innan tiltak som gjeld massedeponi kan sette igong, jf. 
§1.2.9. Ved etablering av næringsområdet vil det bli opparbeidd gangareal langs f_SKV. Tilkomst til 
tursti og turområde innanfor felt N5 er sikra, jf § 3.1.7. 
Støy – ein vurderer at anlegget ikkje vil få særleg negative konsekvensar knytt til støy for bebuarar i 
nærområdet (radius 300m for avkjørsle til fv566Osterøyvegen, radius 500m+ i luftlinje til bustadar frå 
anleggsområdet). Næringsområdet ligg i eit dalsøkk som skjermar kringliggande bustadområder 
noko. Dersom det skulle bli målt høgare støynivå enn det forskrifter og anna lovverk tillet er det sett 
krav til å gjennomføre avbøtande tiltak. Det er også sett krav til gjennomføring av støykontroll. 
Tilhøve til støy som gjeld planføremål er regulert i §1.5.1 - §1.5.4. 
 
Økonomi 



 

 

Planen medfører i utgangspunktet ikkje økonomiske konsekvensar for Osterøy kommune. Dette vil 
ein evt. utbyggingsavtale avklare. Tiltakshavar har pr. dd ikkje signalisert ønske om å få utarbeida 
forslag til utbyggingsavtale. 
 
Konklusjon 
Rådmannen vurderer at planframlegg for 12532014003 Detaljregulering for I2 Gloppemyra næring – 
Hauge er godt gjennomarbeida og tilrår vedtak om å legge planen ut på høyring- og offentleg 
ettersyn i minimum 6 veker. 

 
 
 


